
Skjátrygging er fyrir aðila sem vilja kaupa tryggingu á skjá samhliða kaupum á nýju tæki. Tryggingin er í boði hjá söluaðilum sem selja 
trygginguna aðeins á sama tíma og viðkomandi tækið er selt. 
 
Um trygginguna gilda skírteinið ásamt áritun og sérskilmálum, skilmálar þessir, almennir skilmálar félagsins nr. AS-1 og ákvæði laga 
um vátryggingarsamninga nr. 30/2004, hér eftir vsl. Ákvæði í skilmálum þessum ganga framar ákvæðum í almennum skilmálum ef ekki 
er fullt samræmi þar á milli. 
 
 
 

1. Kafli. Bótasvið og varúðarreglur 

 

1. gr. Hvað bætir tryggingin? 
Tryggingin bætir: 
a. tjón á skjá sem rekja má til skyndilegs og óvænts utanaðkomandi atviks. 
b. nauðsynlegan kostnað við viðgerð eða skipti á skjá sem verður fyrir bótaskyldu tjóni samkvæmt a-lið. 
 

2. gr. Hvað bætir tryggingin ekki? 
Tryggingin greiðir ekki bætur: 
a. vegna tjóna sem eingöngu valda rispum, nuddskemmdum eða öðrum útlitsgöllum sem hafa ekki áhrif á virkni skjás. 
b. vegna tjóna á öðrum hlutum tækis en skjá. Með skjá er átt við upprunalega skjáeiningu tækisins, þ.m.t. óaðskiljanlega 

hluta hennar. 
c. vegna pixlagalla, innbrenndra mynda eða annarra galla í skjá sem ekki stafa af bótaskyldu skyndilegu og óvæntu tjóni. 
d. vegna innri bilana, framleiðslugalla eða hugbúnaðarbilana. 
e. vegna tjóna sem framleiðandi, seljandi eða viðgerðaraðili ber ábyrgð á samkvæmt lögum eða samningi. 
f. vegna taps eða skemmda á gögnum eða hugbúnaði. 
g. vegna tjóna af völdum slits, tæringar eða ófullnægjandi viðhalds. 
h. vegna þjófnaðar, taps eða hvarfs tækis. 
i. vegna tjóna sem rekja má til ásetnings eða stórkostlegs gáleysis. 
 

3. gr. Varúðarreglur 
a. Tryggður skal sýna eðlilega aðgát við meðferð og vörslu tækisins. 
b. Nota skal tækið í samræmi við leiðbeiningar framleiðanda. 
 

 
 

2. Kafli. Almenn ákvæði 

 

4. gr. Hver er tryggður? 
Tryggingin gildir gagnvart upprunalegum eiganda tækis og öðrum þeim sem síðar kunna að eignast tækið á löglegan hátt. 

 
5. gr. Hvar gildir tryggingin? 

Tryggingin gildir hvar sem er í heiminum. 
 
6. gr. Tryggingarfjárhæð 

Hámarksbætur samkvæmt tryggingunni nema 50% af upphaflegu kaupverði tækisins. 
 

7. gr. Ákvörðun bóta 
a. Félagið greiðir kostnað við viðgerð skjás eða lætur gera við hann hjá viðurkenndum viðgerðaraðila. 
b. Við bótauppgjör greiðir félagið kostnað við viðgerð skjás, þó aldrei hærri fjárhæð en 50% af upphaflegu kaupverði 

tækisins samkvæmt sölukvittun eða öðrum fullnægjandi gögnum um kaup. 

8. gr. Uppsögn og endurgreiðsla iðgjalds 
Við bótagreiðslu samkvæmt tryggingunni fellur tryggingin niður án endurgreiðslu iðgjalds. Kaupa verður nýja tryggingu fyrir 
tækið til að halda áframhaldandi tryggingu. 
 

9. gr. Upplýsingarskylda tryggingartaka 
Félaginu er heimilt að skoða tryggð tæki og umbúnað þeirra telji það þörf á. 

 
10. gr. Upphaf og lok tryggingarverndar tryggða 

Tryggingin tekur til tjóns á skjá sem verða á tryggðu tæki innan þess tryggingartímabils sem tiltekið er í tryggingarskírteini. 

